
	N 01/20․1/11165-2026

	Ի պատասխան Ձեր՝  2026թ. մարտի 27-ի հմ ԴԽ//11804-2026 գրության
Կից Ձեզ ենք ներկայացնում ՀՀ ԳԱԱ «Օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ի կողմից ՀՀ ԿԳՄՍ նախարարության ներկայացրած  «Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի վերաբերյալ դիրքորոշումը։
Առդիր՝ էլեկտրոնային նյութ:
Ի պատասխան ՀՀ ՏԿԵՆ նախարար Դ․ Խուդաթյանի N ԴԽ//11804-2026 գրությամբ ուղարկված՝ «Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի (այսուհետ՝ Նախագիծ ու անհրաժեշտ փաստաթղթերի փաթեթի, առ այն որ ՀՀ կառավարության որոշման նախագիծ է շրջանառվում ՀՀ սեփականությունը հանդիսացող քաղաք Երևան, Քանաքեռ-Զեյթուն, Ազատության պող․ 26 հասցեում գտնվող 3,754.97 քմ մակերեսով պատրաստի դեղամիջոցների արտադրամասից (ծածկագիր՝ 01-012-0301-0141-015, այսուհետ՝ անշարժ գույք հետ վերցնել ՀՀ ԳԱՄ «Օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ից (գրանցման համար՝ 222.210.00821/2007-10-22, այսուհետ՝ Կազմակերպություն) և անհատույց անժամկետ օգտագործման իրավունքով տրամադրել «ճանապարհային դեպարտամենտ» հիմնադրամին (գրանցման համար՝ 222.160.1199866/2021-10-14, այսուհետ՝ Հիմնադրամ)։
Տեղեկացնում եմ, որ անշարժ գույքը օգտագործվում է մասնակիորեն։ Այնտեղ են գտնվում մեր կազմակերպության ժողովների և նիստերի համար կահավորված դահլիճը, ապակեփչողների արհեստանոցը, լաբորատոր սենյակներից մեկում պարբերաբար իրականացվում է արտադրվող Կապրոֆեր դեղահումքի պատրաստում, առանձնացված է պատրաստի դեղահումքի պահեստ, առկա են դեղերի ամպուլավորման համար ծառայող մեծաքանակ սարք/սարքավորումներ, որոշակի տարածք տրված է վարձակալության «Սորբտեք» ՍՊԸ-ին։
Օտարվող շենքում է տեղակայված նաև բարձրավոլտ ենթակայանը, որից սնվում են կազմակերպության մնացած բոլոր ենթակայանները։
Նկուղային հատվածում պահեստավորված են մեծ քանակությամբ դեղահումքի համար մեծ քանակի տարաներ ու շշեր։
Ավելին, կենտրոնի նախկին 16 հեկտարից մնացել է 6-ը և ստեղծվել է մի իրավիճակ է, որ պետական գույք հանդիսացող մեր տարածքի մի մասը ծառայում է որպես պահեստային տարածք՝ այդքան խտացված Կենտրոնի գույքի համար։ Որպես այդպիսին պետք է քննարկվի մեր կողմից օգտագործվող տարածքների պահպանման և օգտագործման անընդհատությունը շարունակելու հարցը։
Հաշվի առնելով այս ամենը, հայտնում եմ Ձեզ, որ պատրաստի դեղամիջոցների արտադրամասի օտարումը հնարավոր է իրականացնել, եթե լուծվեն մի շարք տարբեր բարդության խնդիրներ։ Դրանք են՝
1. Կազմակերպության ժողովների համար նախատեսված դահլիճ - դա միակ տեղն է, որտեղ իրականացվում են ժողովներ, սեմինարներ, գիտաժողովներ, դասընթացներ՝ բուհերի (պետական և մասնավոր) ուսանողների ու աշակերտների համար, ատենախոսական պաշտպանություններ, գիտխորհրդի նիստեր և այլ միջոցառումներ։ Այս գործողությունների համար կազմակերպությունում այլ տարածք չկա, միայն առկա է դահլիճ՝ կենտրոնական մասնաշենքի 4-րդ հարկում, սակայն այնպիսի վթարային վիճակում է, որ դրա վերանորոգմանը անհրաժեշտ են ահռելի ֆինանսական միջոցներ, որը պահանջում է լրացուցիչ գնահատում և լրացուցիչ միջոցների ներգրավում։
2. Ապակեփչողների արհեստանոց - հանդիսանում է մեր Կենտրոնի կարևորագույն բաղադրիչը, որը վերականգնվել և վերազինվել է բոլորովին վերջերս և գիտական համայնքում եզակի մասնագետների աշխատատեղ է։ Պետք է նշել, որ արհեստանոցի հետ պետք է տարհանվի նաև այդ գործերի համար նախատեսված մեծաքանակ ապակյա հումք և կիսաֆաբրիկատներ, որոնք անհրաժեշտ են մեր լաբորատոր ապակեղենը պատշաճ պահելու համար։ Սա նույնպես պայմանավորված է մեծ ֆինանսական միջոցների հետ։
3. Կապրոֆեր դեղահումքի պատրաստման համար ունենք համապատասխան կահավորված լաբորատոր սենյակ, որն անհրաժեշտ է նորով փոխարինելու համար կահավորել և տեղափոխել օտարվող տարածքից։ Այստեղ նույնպես անհրաժեշտ են ֆինանսական միջոցներ։
4. Պատրաստի դեղամիջոցների արտադրամասում առկա են դեղերի ամպուլավորման նպատակին ծառայող մեծաքանակ արտադրական սարք/սարքավորումներ ու հոսքագծեր, որոնք պետք է ապամոնտաժել և տեղափոխել այլ տարածք, ապահովելով պահպանությունը և հնարավոր հետագա շահագործումը։ Այդ գործողությունների համար անհրաժեշտ են բավականին մեծ ֆինանսական միջոցներ, սակայն ամենաբարդը նոր տարածք գտնելն է։ Մեր կազմակերպության նախկին տարածքում ժամանակին գործում էին կենդանիների բուծարան, փայտամշակման, ատաղձագործական և այլ արհեստանոցներ, որոնց մասնաշենքերը, մի քանի բնակելի շենքերի կառուցման հետևանքով քանդվել են, իսկ գույքն ու սարքավորումները տեղափոխվել են կազմակերպության մեկ այլ տարածք։ Այլևս ազատ տարածքներ չունենք ու այս հարցը մնում է բաց։
5. Պատրաստի դեղամիջոցների արտադրամասի որոշ հատված տրված է վարձակալության «Սորբտեք» ՍՊԸ-ին ընկերությանը (ՊԱՅՄԱՆԱԳԻՐ Մ2 195/024՝ տրված 04.10.2024)։
6. Պատրաստի դեղամիջոցների արտադրամասի նկուղային հատվածի միջանցքը ծառայում է որպես ապաստարան՝ կազմակերպության աշխատակիցների համար, քանի որ բնակելի շենքերի կառուցման հետևանքով, մեր կազմակերպությունը զրկվեց ապաստարանից։ Նկուղային հատվածում են գտնվում նաև դեղահումքերի և քիմիական նյութերի փաթեթավորման համար մեծաքանակ ապակյա տարաներ, որոնք նույնպես կարիք ունեն տեղափոխման և տեղավորման, չգիտես թե ուր։
7. Կազմակերպության ենթակայության տակ գտնվող բոլոր մասնաշենքերը փոխկապակցված են և գործում է հոսանքի, գազի, ջրի և կոյուղու միակցական ընդհանուր համակարգ, հետևաբար օտարվող մասնաշենքը պետք է ամբողջովին անջատվի ու դուրս գա այդ համակարգից։ Օտարվող մասնաշենքում է գտնվում նաև Գ/Ե 653 բարձրավոլտ (6 1<\Հ) ենթակայանը, որից սնվում են կազմակերպության մնացած բոլոր ենթակայանները։ Գործող համակարգից առանձնացման
գործողությունների ընթացքում պետք է ապահովվի կազմակերպության աշխատանքի աընդհատությունը։
8. Եվ վերջապես, որպես քիմիական և կենսաբանական տարաբնույթ հետազոտություններ իրականացնող գիտական կազմակերպություն, անվտանգությունից և կողմնակի անձանց մուտքի բացառման համար, շուրջօրյա հսկողություն է կատարվում պահակային ծառայության կողմից։ Ներկայում, կազմակերպության տարածքով ելումուտ են անում «ԼԼԶԱԴ ՖԱՐՍ՜ԱՍՅՈԻ-ԹԻՔԱԶ» ՍՊԸ-ի և Երևան քաղաքի Քննչական Կոմիտեի, իսկ հետագայում կավելանան նաև «ճանապարհային դեպարտամենտ» հիմնադրամի աշխատակիցները։ Տվյալ պարագայում շատ ավելի է բարդանում ընդհանուր տարածքի հսկողությունը պահակային ծառայության կողմից։ Ուստի պետք է հստակեցվեն ելումուտի և տարածքի պահպանության կանոնները։
Տնօրինությունը և ամբողջ կոլեկտիվը ընդհանրապես դեմ է արտահայտվել նման կարգի գործընթացներին և Կենտրոնը, որպես գիտական համալիր կառույց, առավելագույնս խտացված է։ Տարածքային կամ մասնաշենքերի նպատակային օգտագործման ձևի փոփոխությունը անթույլատրելի է, մասնաշենքերից յուրաքանչյուրը ծառայում է իր բուն նպատակին ու այլևս օպտիմալացման ենթակա չէ։
Հաշվի առնելով վերոգրյալը, պատրաստի դեղամիջոցների արտադրամասի օտարումը մեր կազմակերպությանը կանգնեցնում է բազում խնդիրների առջև։ Դրանք կախված են ինչպես ֆինանսական մեծածավալ միջոցների, այնպես էլ տեղափոխվող գույքի համար ազատ տարածքներ գտնելու հետ։ Նման տարածքի օտարումը հնարավոր է կայացնել միայն այն պարագայում, եթե առկա բոլոր խնդիրները հանգուցալուծվեն, միևնույն ժամանակ չխանգարելով տվյալ ժամանակահատվածում կազմակերպության բնականոն աշխատանքը։
9 Միևնույն ժամանակ մեր կարծիքով, ավելի մեծ ֆինանսական միջոցներ կպահանջվեն պատրաստի դեղամիջոցների արտադրամասի օտարումը և հետագա գործառույթները, քան տնօրինության կողմից «ճանապարհային դեպարտամենտ» հիմնադրամին որպես այլընտրանք առաջարկված նախկին կաթսայատան մասնաշենքը, որն ունի մի քանի առավելություն՝
· գտնվում է մեր տարածքի ծայրամասում,
· հնարավոր է առանձին մուտքի և ելքի կազմակերպում, որը չի խոչընդոտի մեր գործունեությանը (դեպի Ահարոնյան փողոց դուրս եկող հարակից դարպասով),
· լիովին հնարավոր է իրականացնել վերակառուցում և վերաձևավորում,
· ավելի վատ վիճակում գտնվող պետական գույք կվերականգնվի և կօգտագործվի պետության կարիքների համար,
· ամենակարևորը, չի խոչընդոտվի մեր Կենտրոնի բնականոն աշխատանքին։

	























































1 Ընդունվել է ի գիտություն
Քննարկվող տարածքը «Ճանապարհային դեպարտամենտ» հիմնադրամին ամրացվելուց հետո Կազմակերպությունը կարող է անհրաժեշտ ժողովները, սեմինարները, գիտաժողովները, դասընթացները իրականացնել տարածքում առկա դահլիճում։  


2 Ընդունվել է ի գիտություն
Առաջարկում ենք այն իրականացնել Կազմակերպությանը տրամադրվող միջոցների հաշվին։




3 Ընդունվել է
Տեղափոխման աշխատանքները կիրականացվեն Հիմնադրամի միջոցների հաշվին։

4 Ընդունվել է ի գիտություն
Առաջարկում ենք առկա արտադրական սարք/սարքավորումներ ու հոսքագծերը տեղափոխել կազմակերպությանը հատկացված այլ մասնաշենք, իսկ տեղափոխման աշխատանքները կիրականացվեն Հիմնադրամի միջոցների հաշվին ։





5 Ընդունվել է ի գիտություն
«Սորբտեք» ՍՊԸ-ի հետ պայմանագիրը կնքվել է 3 տարի ժամկետով, որի ժամկետը լրանալուց հետո կքննարկվի տարածքի հետագա տնօրինման հարցը։  
6 Ընդունվել է ի գիտություն
Առաջարկում ենք դեղահումքերի և քիմիական նյութերի փաթեթավորման տարաները տեղափոխել կազմակերպությանը հատկացված այլ մասնաշենք, իսկ տեղափոխման աշխատանքները կիրականացվեն Հիմնադրամի միջոցների հաշվին ։
Ապաստարանը ևս անհրաժեշտության դեպքում կծառայի Կազմակերպության աշխատակիցների համար։
7 Ընդունվել է ի գիտություն
Հիմնադրամը կապահովի համապատասխան կոմունիկացիանները։  
8 Ընդունվել է ի գիտություն
Հիմնադրամը կապահովի տարածքի ելումուտի և պահպանության հետ կապված խնդիրները։  



















8 Չի ընդունվել 
Հիմնադրամի հետ քննարկվել է որպես այլնտրանքային տարբերակ կաթսայատան մասնաշենքը վերջինիս տրամադրելու հարցը և հաշվի առնելով Հիմնադրամի կողմից տվյալ տարածքում գործունեություն իրականացնելու պայմանների անհնարինությունը՝ այն համարվել է ոչ նպատակահարմար։  





	2․ ՀՀ ֆինանսների նախարարություն
	17․04․2026թ․

	
	N 04/9/9357-2026

	ՀՀ տարածքային կառավարման և ենթակառուցվածքների նախարարության 27.03.2026թ․ N ԴԽ//11804-2026 գրությամբ ներկայացված «Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի վերաբերյալ, որով առաջարկվում է «Ճանապարհային դեպարտամենտ» հիմնադրամի կողմից ներկայումս զբաղեցրած քաղաք Երևան Նալբանդյան 28 և Կառավարական փողոց 3 հասցեներում գտնվող տարածքների փոխարեն Հիմնադրամին անհատույց օգտագործման իրավունքով տրամադրել «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ին անհատույց օգտագործման իրավունքով ամրացված քաղաք Երևան, Քանաքեռ-Զեյթուն, Ազատության պողոտա 26 հասցեում գտնվող 3754.97 քառ. մետր մակերեսով քիմիական լաբորատորիայի մասնաշենքը, հայտնում ենք հետևյալը.
Նախագծի և կից հիմնավորման համաձայն՝ «Ճանապարհային դեպարտամենտ» հիմնադրամը զբաղեցնում է Կառավարական փողոց 3 հասցեում գտնվող շենքի 1-ին և 2-րդ հարկերից 1825.6 քառ. մետր ընդհանուր մակերեսով տարածքը, ինչպես նաև Հիմնադրամին անհատույց օգտագործման իրավունքով տրամադրված է քաղաք Երևան Նալբանդյան 28 հասցեում գտնվող շենքի նկուղային հարկից 226.3 քառ. մետր մակերեսով տարածքը:
	Այդ կապակցությամբ առաջարկում ենք նախագծի հիմնավորումներում ներկայացնել ներկայիս շուրջ 2000 քառ. մետր մակերեսով տարածքի դիմաց Նախագծով 3754.97 քառ. մետր տարածքի հատկացման անհրաժեշտության հիմնավորումներն ու կարիքի գնահատումները՝ ըստ աշխատողների քանակի և լաբորատորիայի կարիքի:
Միաժամանակ առաջարկում ենք Նախագծին կից հիմնավորումներում բացահայտել նաև «Ճանապարհային դեպարտամենտ» հիմնադրամին հանձնվող տարածքի վերանորոգման աշխատանքների անհրաժեշտության (եթե այդպիսիք առկա են), հնարավոր ծախսերի չափի և ֆինանսավորման աղբյուրների վերաբերյալ տեղեկատվությունը (թեկուզև հիմնավորմամբ նշված է, որ Նախագծի ընդունումը ՀՀ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում):
	
Ընդունվել է ի գտություն
Բարձրացված հարցադրումները քննարկվել են «Ճանապարհային դեպարտամենտ» հիմնադրամի հետ։
Լրացուցիչ մակերեսի տրամադրման պահանջը պայմանավորված է գործունեության ընդլայնման անհրաժեշտությամբ։
«Ճանապարհային դեպարտամենտ» հիմնադրամին հանձնվող տարածքի վերանորոգման անհրաժեշտության դեպքում դրանք կիրականացվեն հիմնադրամի միջոցների հաշվին։

	3. ՀՀ կադաստրի կոմիտե
	12․03․2026թ.

	
	N ՍԹ/4692-2026

	Հիմք ընդունելով ՀՀ տարածքային կառավարման և ենթակառուցվածքների նախարարության 2026 թվականի մարտի 27-ի N ԴԽ//11804-2026 գրությունը՝ Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված ՀՀ, քաղաք Երևան, Քանաքեռ-Զեյթուն, Ազատության պողոտա, 26 հասցեում գտնվող 3,754.97 քմ մակերեսով պատրաստի դեղամիջոցների արտադրամասից (ծածկագիր՝ 01-012-0301-0141-015) 3,564.99 քմ մակերեսի նկատմամբ գրանցված է «ՀՀ ԳԱԱ օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ի անհատույց օգտագործման իրավունքը, իսկ 189.98 քմ մակերեսի նկատմամբ՝ «ՍՈՐԲՏԵՔ» ՍՊԸ-ի վարձակալության իրավունքը: Նշված հանգամանքով պայմանավորված՝ անհրաժեշտ է  Նախագծի 1-ին կետում հստակեցնել «Ճանապարհային դեպարտամենտ» հիմնադրամին անհատույց անժամկետ օգտագործման իրավունքով տրամադրվող անշարժ գույքի մակերեսը։
   Միաժամանակ հիմք ընդունելով Անշարժ գույքի էլեկտրոնային տեղեկատվական շտեմարանի տվյալները՝ առաջարկում ենք Նախագծի 2-րդ կետում «1290» թիվը փոխարինել «1290.6» թվով, իսկ «1825.6» թիվը՝ «1826.2» թվով:
	






Ընդունվել է։
Նախագծի 1-ին կետը հստակեցվել է, իսկ 2-րդ կետում կատարվել է համապատասխան փոփոխություններ։

«Սորբտեք» ՍՊԸ-ի հետ պայմանագիրը կնքվել է 04.10.2024թ․-ին՝ 3 տարի ժամկետով, որի ժամկետը լրանալուց հետո կքննարկվի տարածքի հետագա տնօրինման հարցը։

	4․ Ճանապարհային դեպարտամենտ հիմնադրամ
	01․04․2026թ․

	
	N ՃԴ//01/1694 -2026

	1․ Ուսումնասիրելով «Անշարժ գույք հետ վերցնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ առաջարկում ենք Նախագծի 2-րդ կետում  «փողոց» բառը փոխարինել «տուն» բառով, իսկ «1290» թիվը փոխարինել «1290,6» թվով՝ հիմք ընդունելով ՀՀ կառավարության 2021 թվականի ապրիլի 15-ի N 564-Ա որոշման 3-րդ կետը։ Որպես հետևանք՝ «1825,6» թիվը փոխարինել «1826,2» թվով։
2․ Նախագծի 1-ին և 2-րդ կետերով նախատեսվում է ՀՀ սեփականություն հանդիսացող ք․ Երևան, Կառավարական տուն 3 հասցեում գտնվող շենքի 1-ին և 2-րդ հարկերից 1826,2 քառ. մետր ընդհանուր մակերեսով տարածքը, որտեղ ներկայումս տեղակայված է Հիմնադրամի աշխատակազմը, հետ վերցնել Հիմնադրամից՝ փոխարենը Հիմնադրամին տրամադրելով ք․ Երևան, Քանաքեռ-Զեյթուն, Ազատության պողոտա 26 հասցեում գտնվող համապատասխան տարածքը։ Այսինքն՝ Նախագծով նախատեսվում է Ազատության պողոտա 26 հասցե տեղափոխել Հիմնադրամի ամբողջ անձնակազմին, այդ թվում և լաբորատորիան։ Հաշվի առնելով այն հանգամանքը, որ Հիմնադրամի լաբորատորիայում առկա են մի քանի տասնյակ սարքավորումներ, իսկ լաբորատորիայի աշխատանքը կրում է ամենօրյա բնույթ, կարևորելով Հիմնադրամի աշխատակիցների բնականոն և անխոչընդոտ աշխատանքի ապահովման անհրաժեշտությունը՝ առաջարկում ենք Նախագծի 1-ին կետում կատարել լրացում և Հիմնադրամին ամրացնել նաև Ազատության պողոտա 26 հասցեի՝ Նախագծով Հիմնադրամին տրամադրվող տարածքին կից տարածքը (ծածկագիր՝ 01-012-0301-0141-014)։ Նշվածը հնարավորություն կտա լաբորատոր սարքավումները տեղակայել տվյալ տարածքում՝ ապահովելով դրանց պահպանման և ճշգրիտ աշխատանքի համար անհրաժեշտ պայմանները, ինչպես նաև Հիմնադրամի աշխատակիցներին զերծ պահել ավելորդ աղմուկից և քիմիական նյութերից։ Կարևոր ենք համարում նշել նաև, որ Հիմնադրամի հաստիքացուցակով նախատեսված է 149 հաստիք, որից, սակայն, 23-ը թափուր է՝ համապատասխան աշխատանքային տարածքի բացակայության պատճառով։ 
3․ Միաժամանակ, հաշվի առնելով այն հանգամանքը, որ Նախագծով նախատեսվում է Հիմնադրամի ամբողջ անձնակազմի տեղափոխությունը Ազատության պողոտա 26 հասցե, իսկ տվյալ տարածքն ունի կապիտալ վերանորոգման անհրաժեշտություն, որը բավականին ժամանակ և ֆինանսական միջոցներ է պահանջում, առաջարկում ենք Նախագծի 3-րդ կետի 3-րդ ենթակետում «սույն կետի 2-րդ ենթակետում նշված աշխատանքների ավարտից հետո երկամսյա ժամկետում» բառերը փոխարինել «սույն կետի 2-րդ ենթակետում նշված աշխատանքների ավարտից և Հիմնադրամի՝ սույն որոշման 1-ին կետով նախատեսված տարածք տեղափոխումից հետո երկամսյա ժամկետում» բառերով։
Կից ներկայացվում է Ազատության պողոտա 26 հասցեի հատակագիծը՝ 01-012-0301-0141-014 ծածկագրով տարածքի նշումով։
	1․ Ընդունվել է։
Նախագծի 2-րդ կետում կատարվել են համապատասխան փոփոխություններ։





2․ Ընդունվել է։
Նախագծի 1-ին կետում կատարվել են համապատասխան լրացում՝ համաձայն որի սահմանվել է, որ 01-012-0301-0141-014 ծածկագրով 425.7 քառ․ մետր մակերեսով ուսումնական մասնաշենքը և հետ կվերցվի կազմակերպությունից և անհատույց անժամկետ օգտագործման իրավունքով կտրամադրվի Հիմնադրամին։

















3․ Ընդունվել է։
Նախագծի 3-րդ կետի 3-րդ ենթակետով սահմանվել է, որ Հիմնադրամի հետ 2021 թվականի հունիսի 3-ին կնքված թիվ 26/0021 և 2023 թվականի մայիսի 4-ին կնքված թիվ 24/0023 ոչ բնակելի տարածքների անհատույց օգտագործման պայմանագրերը լուծվելուց հետո վերջինիս կողմից ներկայումս զբաղեցվող տարածքները կհանձնվեն  մեկամյա ժամկետում:



	5․ ՀՀ գիտությունների ազգային ակադեմիա
	01․04․2026թ․

	
	N Ե/49-26

	Ի պատասխան N ԴԽ//11804-2026 առ 27.03.2026 թ. գրության՝ հայտնում ենք, որ համաձայն «ՀՀ կրթության, գիտության, մշակույթի և սպորտի նախարարությանը լիազորություններ վերապահելու մասին» ՀՀ կառավարության    2026 թվականի մարտի 5-ի N242-Ա որոշման՝ ՀՀ ԳԱԱ -ն իրավասու չէ պետական ոչ առևտրային կազմակերպությունների մասով իրականացնել որևէ գործառույթ:

	Ընդունվել է ի գիտություն։

	6․ ՀՀ վարչապետի իրավաբանական վարչություն
	08.05.2026թ․

	
	N 02/16.3/15138-2026

	ԵԶՐԱԿԱՑՈՒԹՅՈՒՆ
«Անշարժ գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագծի վերաբերյալ

	Ներկայացված նախագիծն անհրաժեշտ է համապատասխանեցնել ՀՀ կառավարության 2023 թվականի ապրիլի 21-ի N 595-Ն որոշման 1-ին հավելվածով հաստատված՝ պետական գույքի անհատույց օգտագործման տրամադրման կարգի 17-րդ կետի 2-րդ և 3-րդ ենթակետերով սահմանված պահանջներին: 


	Քննարկվել է
Նախագծի համաձայն Հիմնադրամին հողամաս չի տրամադրվում, ուստի հեկտար նշվող մակերես նախագծում առկա չէ։
Հիմնադրամին անհատույց օգտագործմամբ տրամադրվում է պետական սեփականություն հանդիսացող շինության մաս, և հաշվի առնելով, որ Կադաստրի կոմիտեի կողմից գրանցված շինությունների մի մասի արժեքի հաշվարկ չի իրականացվում՝ այն հնարավոր չէ նշել նախագծում։

	7․ Ֆինանսատնտեսական նախարարական կոմիտեի նիստի արձանագրություն
	

	
	

	1. Կնախատեսվի, որ տարածքն ազատելու դեպքում «ՀՀ ԳԱԱ օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ի գույքի տեղափոխումը կիրականացվի Հիմնադրամի միջոցների հաշվին,
2. Փոխվարչապետի առաջարկությամբ, հաշվի առնելով, որ գույքը հետ է վերցվում գիտական հաստատությունից  և բոլոր գիտական հաստատությունների կողմից զբաղեցրած գույքերից հետագայում ստացվելիք եկամուտներն ուղղվելու են Ակադեմիական քաղաքի զարգացմանը՝ հիմնավորմամբ նշվի, որ հետագայում գույքի տնօրինման համար Հիմնադրամի կողմից կվճարվի համապատասխան վարձավճար,
3. Ֆինանսների նախարարության առաջարկով հիմնավորման մեջ պետք է նշվի, որ Հիմնադրամին հանձնվող տարածքի վերանորոգման աշխատանքների համար լրացուցիչ հատկացումների անհրաժեշտություն չի առաջանալու։ 

	1․ Ընդունվել է, Նախագծում կատարվել է համապատասխան լրացում,


2․ Ընդունվել է, Հիմնավորման մեջ կատարվել է համապատասխան լրացում,



3․ Ընդունվել է, Հիմնավորման մեջ կատարվել է համապատասխան լրացում,






